ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
[bookmark: _GoBack]
1.  Անհրաժեշտությունը՝ պայմանավորված է ՀՀ ոստիկանության ծառայողներին (աշխատողներին) որակյալ աշխատանքի և (կամ) հատուկ առաջադրանքների կատարման համար տարեվերջյան պարգևատրում հատկացնելու համար միջոցներ նախատեսելու հանգամանքով։

2. Կապը ռազմավարական փաստաթղթերի հետ.
Նախագիծը բխում է ՀՀ կառարվարության 2021-2026 թթ․ ծրագրից, որով  Ոստիկանությունում ծառայության գրավչությունը բարձրացնելու նպատակով նախատեսվում է համակողմանիորեն վերանայել ոստիկանության ծառայողների վարձատրության հարցը,  մի կողմից` ոստիկանությունում ծառայությունը գրավիչ դարձնելու, մյուս կողմից` ծառայողներին կոռուպցիոն դրսևորումներից հնարավորինս զերծ պահելու երաշխիքներ ապահովելու նպատակով:

3. Ընթացիկ իրավիճակը, խնդիրները և կարգավորման բնույթը․
ՀՀ կառավարության կողմից աշխատանքի վարձատրության բնագավառում որդեգրած քաղաքականությանը համահունչ  յուրաքանչյուր պետական մարմնի կողմից իրականացվող ծրագրերի համար նախատեսված բյուջետային միջոցներն արդյունավետ, օգտավետ և (կամ) խնայողաբար կառավարելու արդյունքում առաջացող տնտեսումները կարող են ուղղվել այդ պետական մարմնի աշխատակիցների պարգևատրմանը` ի հավելումն այլ օրենքներով սահմանված պարգևատրման պայմանների, այդ թվում` սահմանափակումների։
Ըստ այդմ՝ ՀՀ ոստիկանության ընթացիկ տարվա բյուջեի արդյունավետ և խնայողաբար կատարման արդյունքում տնտեսված և վերոգրյալ նպատակին վերաբաշխվող միջոցների մեծությունը, այսօրվա դրությամբ, կազմում է շուրջ 1․890,0 մլն․ դրամ, որը ՀՀ ոստիկանության ծառայողների (աշխատողների)  պաշտոնային դրույքների ամսական  ֆոնդից պակաս է շուրջ 500,0  մլն․ դրամով։
ՀՀ ոստիկանությունը նպատակահարմար է համարում ծառայողներին (աշխատողներին) ընթացիկ տարում որակյալ աշխատանքի և (կամ) հատուկ առաջադրանքների կատարման համար տարեվերջին պարգևատրել մեկ պաշտոնային դրույքաչափով։ Այդ նպատակով առաջարկվում է  ՀՀ ոստիկանությանը լրացուցիչ հատկացնել 500,0 մլն․ դրամ, նկատի ունենալով նաև, որ ընթացիկ տարում ՀՀ կառավարության համապատասխան որոշումներով (18․03․2021 թ․- № 371-Ն, 04․11․2021 թ․-ի № 1821-Ն և 09․12․2021 թ․-ի № 2034-ն) ՀՀ պետական բյուջե է վերադարձվել  բյուջետային միջոցների արդյունավետ և խնայողաբար օգտագործման արդյունքում տնտեսված 958,2 մլն․ դրամ։

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
«Հայաստանի Հանրապետության 2021 թվականի պետական բյուջեում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու, Հայաստանի Հանրապետության ոստիկանությանը գումար հատկացնելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:

5. Նախագծի մշակման գործընթացում ներգրավված ինստիտուտները և անձինք.
ՀՀ ոստիկանություն։

6. Ակնկալվող արդյունքը.
Որակյալ աշխատանքի և (կամ) հատուկ առաջադրանքների կատարման համար ՀՀ ոստիկանության ծառայողներին (աշխատողներին) տարեվերջյան պարգևատրման հատկացում, արդյունքում նախորդ տարվա  միջին ամսական վարձատրության՝ 281,0 հազ․ դրամ  չափի պահպանում։  

	


											      ՀՀ  ոստիկանություն
1

